
PRAYERS 
(Mr President in the Chair) 

ORAL ANSWERS TO 
QUESTIONS 

KENDERAAN BAS BAGI 
BUDAK2 SEKOLAH 

1. Tuan Saidon bin Kechut bertanya 
kapada Menteri Pengangkutan ada-kah 
Kerajaan sedar akan kurang-nya bilan-
gan kenderaan2 bas di-Kuala Lumpur 
untok kanak2 sekolah, terutama-nya 
untok murid2 yang menghadhiri kelas2 

pagi, yang menimbulkan suatu keadaan 
yang benar2 tidak memuaskan ia-itu 
bas terlampau sesak dengan penum-
pang2, bahaya kemalangan bertambah 
dan pelajaran murid2 terganggu kerana 
mereka lewat sampai di-sekolah, dan, 
jika sedar, ada-kah Kerajaan akan 
mengambil langkah2 yang perlu untok 
meringankan kesusahan2 yang di-alami 
oleh kanak2 sekolah ini, umpama-nya 
mengadakan peratoran mensharatkan 
sharikat2 bas di-Kuala Lumpur supaya 
menjalankan perkhidmatan bas di-
kawasan2 yang tiada perkhidmatan bas 
dan memberi keutamaan kapada kanak2 

sekolah untok menyenangkan mereka 
berulang alek. 

Menteri Pengangkutan (Tan Sri Haji 
Sardon): Tuan Yang di-Pertua, saya 
uchapkan banyak2 terima kaseh di-atas 
pertanyaan ini daripada Yang Ber-
hormat Tuan Saidon bin Kechut. 
Mengikut atoran, peratoran dan dasar 
Kerajaan, di-mana2 penuntut2 yang 
hendak pergi sekolah banyak, maka 
sharikat2 bas yang lalu di-kawasan itu 
di-kehendakkan mengadakan bas2 

sekolah untok kanak2 sekolah ini dengan 
sa-chukup2-nya. Soal yang di-bawa di-
dalam Majlis ini ia-lah berkenaan 
dengan kawasan Kuala Lumpur. Saya 
berharap kira-nya Yang Berhormat itu 
dapat menentukan kawasan Kuala 
Lumpur sa-belah mana, jalan-nya dan 
kompeni bas yang mana yang tidak da-
pat menyempurnakan kehendak2 yang 
di-tuntut mengikut sharat kegunaan 
bas2 yang di-bahagi kapada kawasan2 

itu. Saya menunggu sa-berapa segera 
supaya dapat laporan daripada Yang 
Berhormat itu saya sa-berapa segera 
akan dapat mengambil apa2 juga 
tindakan yang patut sa-bagaimana 

menepati sharat2 permit2 bas itu di-
keluarkan. Terima kaseh. 

Tan Sri Haji Mohamed Noah bin 
Omar: Tuan Yang di-Pertua, saya 
hendak bertanya kapada Menteri yang 
berkenaan, ada-kah salah satu sharat 
itu menerangkan berapa orang kanak2 

yang boleh di-isi dalam tiap2 satu bas. 
Kalau ada, tolong terangkan kerana di-
dapati bas ini ada juga yang besar ada 
juga yang kechil. Ada tidak di-tetapkan 
tiap2 satu bas itu boleh membawa 
berapa orang kerana dalam soal yang 
ada ini, ada menyebutkan terlalu ramai 
dalam bas itu nampak-nya tidak ada 
jawapan dalam soal ini. 

Tan Sri Haji Sardon: Tuan Yang di-
Pertua, soal ramai tidak timbul kerana 
tiap2 budak sekolah bila lambat dia 
hendak juga naik. Jadi hendak di-tolak 
pun tidak dapat. Soal-nya tidak men-
chukupi bas barangkali. Oleh kerana 
itu saya suka menerangkan mengikut 
atoran dan peratoran yang telah di-
persetujui oleh sharikat" insuran, 
budak2 sekolah yang berumor 14 tahun 
ka-bawah, dua orang di-kira satu. Jadi 
kalau sa-buah bas muatan-nya 44 orang 
ma'ana-nya 88 kanak2. Tetapi ma'alum 
sahaja-lah Yang Berhormat barang­
kali faham apabila budak2 sudah 
lambat, tunggu bas lambat, jadi mahu 
tidak mahu dia hendak masok juga. 
Jadi ini-lah terjadi. Oleh kerana itu 
saya sedia akan mengambil tindakan 
dengan sa-berapa lekas supaya chukup 
bas2 itu, supaya tidak-lah budak2 itu 
masok dalam bas itu sa-bagai ikan 
sadin. 

Tuan Saidon bin Kechut: Tuan 
Yang di-Pertua, berhubong dengan per­
tanyaan Menteri tadi, suka-lah saya 
menerangkan di-sini ia-itu kawasan2 

Ibu Kota yang tertentu yang saya tahu 
ia-itu di-kawasan Dato Keramat, kawa­
san Kampong Bharu dan di-kawasan 
Kampong Pandan. Dan dalam kese-
lurohan pertanyaan saya di-dalam 
risalah ini ada-lah menggambarkan 
dengan terang tentang kesulitan ber­
hubong dengan anak2 terutama-nya 
yang hendak pergi sekolah. Saya ingin 
hendak dapat tahu daripada Menteri 
yang berkenaan sa-kira-nya dapat mem­
beri tahu sadikit, apa-kah ranchangan2 

yang hendak di-adakan bagi mengatasi 
kesulitan ini. 

Tan Sri Haji Sardon: Tuan Yang 
di-Pertua, ranchangan memang ada 
bagaimana Yang Berhormat faham, 
kereta sekolah ini belum lagi putus 
kerana soal chukai yang terlampau 
tinggi. Tetapi dalam pada itu saya akan 
meshuarat dengan Menteri Kewangan 
petang ini dan chadangan baharu ia-itu 
menggalakkan sekolah2 dan Persatuan2 

Ibu-Bapa sekolah2 kawasan itu dan 
pada mereka2 yang ada di-kawasan 
itu yang setuju kira-nya dapat menyatu-
padukan tenaga dan ringgit-nya supaya 
dapat mengadakan "mini buses" atas 
bas yang kechil yang boleh masok 
lorong2, boleh membawa budak2 hari 
ini yang di-bawa oleh teksi sekolah. 
Barangkali mahal tambang-nya, tidak 
bagitu banyak, tidak menchukupi. Ini-
lah sedang dalam ranchangan, kita akan 
segerakan perkara ini. 

Tuan Abdul Samad bin Osman: 
Tuan Yang di-Pertua, boleh-kah saya 
tahu ada-kah pehak Kerajaan, sa-belum 
hendak paskan lesen bagi bas sekolah 
itu, menghadkan limit itu sa-jauh 
mana—yang sa-takat jauh mana-kah— 
baharu boleh beri bas sekolah—5 batu-
kah, 10 batu-kah? 

Tan Sri Haji Sardon: Saya tak 
faham limit2, di-mana ada sekolah dan 
bas2 kompeni yang lalu sa-belah itu 
mesti-lah mengadakan bas sekolah 
kerana membawa budak2 sekolah yang 
di-dalam kawasan itu tidak ada limit, 
baik pun di-dalam bandar, baik pun di-
luar bandar. 

Tuan Abdul Samad bin Osman: 
Sampai 30 batu jauh-nya daripada 
bandar itu? Ada yang di-rural area itu 
macham mana? Ta' ada-kah bas 
sekolah, di-beri juga? 

Tan Sri Haji Sardon: Yang Ber­
hormat faham kalau-lah tak ada jalan 
masok ka-dalam, macham pantai timor 
jalan itu sa-batang, jadi kalau kompeni 
bas Kuala Trengganu ini jalan yang 
besar itu, maka budak2 sekolah itu nak 
berjalan sa-panjang2 jalan tentu-lah, 
umpama-nya, Trengganu bas itu meng­
adakan bas sekolah sampai 30 batu 
pun kalau barangkali jarak-nya tetapi 
saya tak perchaya sampai 30 batu 
biasa-nya sekolah ini jarak-nya paling 
jauh 5 batu barangkali. 

Tuan Abdul Samad bin Osman: 
Kerana di-tempat saya, di-Pantai 
Merdeka, di-Sungai Petani itu 15 batu, 
jalan-nya terus tidak ada bas sekolah, 
itu-lah yang saya tanya itu. 

Tan Sri Haji Sardon: Yang Ber­
hormat tunggu, saya akan siasat lebeh 
halus lagi, ma'alum-lah saya ini Menteri 
jaga polisi, Pendaftar saya akan me-
nyiasat dalam negeri Kedah nanti, 
terima kaseh. 

Tuan Saidon bin Kechut: Tuan Yang 
di-Pertua, pertanyaan tambahan. Ada-
kah Menteri yang berkenaan sedar sa-
tengah2 daripada driver2 bas atau pun 
conductor bas selalu-nya hanya hendak 
melawak sahaja masa menjalankan 
khidmat-nya di-dalam bas dan kerja-
nya hendak mengorat penompang2 

perempuan sahaja ia-itu dengan tak 
memperuahkan keselamatan orang2 

yang dudok di-dalam bas. 

Tan Sri Haji Sardon: Tuan Yang di-
Pertua, ini soalan yang lain tetapi saya 
harap Yang Berhormat itu hadzir 
beramai2 bersama2 pada 21hb Jun, 
pukul 5 petang di-Stadium Negara, kita 
akan mengadakan Road Safety Council 
Meeting dan di-situ juga penerangan 
dan ini satu daripada bahagian minta 
kapada lata tertib pemandu2 bas atau 
pun kereta sewa atau apa juga kereta 
yang berkenaan, tetapi saya fikir ini 
tidak-lah mengikut bas soalan di-tentu-
kan, ini bas sekolah. 

Tan Sri Haji Mohamed Noah bin 
Omar: Tuan Yang di-Pertua, saya 
belum lagi berpuas hati di-atas jawapan 
berkenaan dengan ramai-nya kanak2 

boleh di-isikan dalam satu bas. Tadi 
nampak-nya mengikut jawapan tadi tak 
ada had ya'ani berapa ribu orang 
budak2 itu boleh naik, di-naikkan. 
Jikalau bagitu bagaimana keadaan 
budak2 itu boleh jadi lemas kalau 
ramai sangat di-dalam bas itu? 

Tan Sri Haji Sardon: Tuan Yang 
di-Pertua, saya fikir Yang Berhormat 
ini lebeh muda daripada saya, saya 
minta ma'af-lah. Yang sa-benar-nya 
saya sudah terangkan tadi, bas budak2 

sekolah ini ada yang bas kechil, kalau 
bas kechil 16 orang, tetapi mengikut per-
atoran2 kalau budak2 sekolah berma'ana 

32 orang, tetapi malang-nya apabila 
budak sekolah itu sudah lambat walau 
pun sudah ada 32 orang dia pun serbu 
masok juga, jadi terpaksa, tak dapat 
di-tolak, jadi had ada, kalau bas itu 
32 orang budak2 sekolah 64 di-lipat dua 
kali ganda. Kalau 48 punya bas jadi 
96, itu-lah dia punya had. Tiap2 sa-
buah bas itu di-keluarkan permit-nya 
atau lesen-nya ada di-hadkan passenger. 

Tuan Saidon bin Kechut: Tuan Yang 
di-Pertua, saya tak puas hati dengan 
penjelasan Menteri yang berkenaan, 
yang saya timbulkan masaalah ini bas2 

tak mahu mengambil budak2 sekolah 
walau pun budak2 menunggu pada awal 
masa lagi. Kalau di-benarkan-nya 
macham kata tadi budak2 menyerbu 
berapa banyak yang dia boleh isi itu 
tak jadi soal. Soal-nya bas2 tak melayan 
anak2 sekolah apabila hendak menaiki 
bas. 

Tan Sri Haji Sardon: Tuan Yang 
di-Pertua, kalau bas biasa sudah penoh 
dia tentu-lah tak dapat berhenti kerana 
dia bukan bas sekolah, oleh kerana itu 
saya dapat tahu daripada pertanyaan 
ini bas sekolah-nya kurang sebab itu 
budak2 ini tahan bas yang bukan bas 
sekolah tetapi apabila sudah penoh 
macham mana hendak terima? Jadi soal 
pokok-nya saya akan menyiasat shari-
kat bas itu supaya mengadakan bas 
sekolah lebeh banyak lagi supaya boleh 
menchukupi anak2 sekolah di-situ. 

Dia ada dua macham bas, bas publik 
kalau sudah penoh dia memang tak 
berhenti, itu tak boleh di-salahkan dia 
tetapi kita boleh salahkan bas kompeni 
itu kenapa tidak memberi chukup bas2 

kerana membawa kanak2. Kita ada 
statistics 2,000 ada di-sini. Berapa bas 
mesti di-kehendaki. Saya harap Yang 
Berhormat faham ada dua bedza-nya. 

Tuan Saidon bin Kechut: Tuan Yang 
di-Pertua, saya ingin hendak mendapat 
penjelasan lagi daripada Menteri yang 
berkenaan ia-itu mithal-nya sa-buah 
kompeni bas yang menjalankan per-
khidmatan di-sasabuah kawasan kira-
nya pendudok2 kawasan itu berasa tak 
puas hati dengan perkhidmatan kom­
peni bas ini kalau dia memperotes atau 
menghantar petition dia tak puas hati, 
boleh-kah Kementerian yang berkenaan 
akan menimbangkan ia-itu supaya kom­

peni bas yang lain di-minta oleh pen­
dudok2 di-kawasan itu di-benarkan ber-
jalan. 

Tan Sri Haji Sardon: Tentang boleh 
tak boleh kalau ada perotes kita akan 
siasat kalau tudohan2 itu menasabah, 
ada alasan, kita boleh tarek balek per­
mit itu dan kita ishtiharkan kapada 
mana2 satu bas kompeni yang lain yang 
memohon, akan kita timbangkan. Kita 
tak boleh-lah bermaharajalela atas 
perotes2, kita tarek sahaja bagitu tak 
'adil nama-nya dalam kerajaan demo-
krasi. 

Tuan Saidon bin Kechut: Tetapi, 
Tuan Yang di-Pertua, ia-itu menurut 
laporan Enche' Mansor, ia-itu Ketua 
Pegawai Polis Lalu Lintas sendiri ia-itu 
di-ketahui ada sa-paroh2 bas itu men­
jalankan bas-nya terlalu laju, dan 
terlalu deras menimbulkan beberapa 
banyak kemerbahayaan terutama-nya 
di-dalam kawasan2 kampong yang 
jalan-nya kechil2, menurut penyiasatan 
sebab-nya bas2 ini di-jalankan bagitu 
deras kerana bas2 ini mengikut jadual 
waktu ia-itu kalau masa dia itu mesti 
sampai sekian2 waktu dia mesti sampai 
sekian waktu walau ada apa sahaja di-
depan-nya dia mesti langgar, jadi ada-
kah benar perkara ini dan apa-kah 
chara mengatasi-nya. 

Tan Sri Haji Sardon: Soal ini tak 
bersangkutan tetapi buat penerangan 
kapada Yang Berhormat ini sila-lah 
datang pada 21 haribulan July kita 
akan beri penerangan jelas, tidak ada 
satu bas boleh melanggar sharat un-
dang2 terutama sa-kali Undang2 Lalu 
Lintas yang sa-benar-nya patut dia di-
tahan lesen-nya barangkali kalau dia 
di-dapati thabit tentang dia lari deras 
ini. Ini-lah tujuan road campaign atau 
pun campaign hendak mengelakkan 
daripada merbahava jalan raya. Jadi 
soal ini tak timbul. 

KEMATIAN SA-ORANG KANAK2 

INDIA DI-RUMAH SAKIT 
UMUM, KUALA LUMPUR 

2. Puan Aishah binti Haji Abdul Ghani 
bertanya kapada Menteri Kesihatan 
ada-kah benar bahawa dalam bulan 
November, 1966, di-Rumah Sakit 
Umum, Kuala Lumpur, sa-orang 
kanak2 perempuan India berumor 9 


